
Рафти  корҳои  апробатсионии
зироати пахта дар шаҳру НТҶ
РАФТИ КОРҲОИ АПРОБАТСИОНИИ ЗИРОАТИ ПАХТА ДАР ШАҲРУ НОҲИЯҲОИ
ТОБЕЪИ ҶУМҲУРӢ

Имрӯзҳо кишоварзони кишвар аз ҳавои мусоид самаранок истифода
намуда,  бо  риояи  агротехникаи  парвариши  зироатҳо  корҳои
саҳроиро сари вақт иҷро менамоянд.

Мутахассисони Муассисаи давлатии “Рушди соҳибкорӣ дар соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ”  дар  миқёси  шаҳру  ноҳияҳои  тобеъи  ҷумҳурӣ
апробатсияи корҳои таҳқиқотии зироати пахтаро баргузор намуда,
ҳосили интизории биологии онро муайян менамоянд.

Дар  рафти  корҳои  апробатсионӣ  мутахассисони  муассиса  дар
якҷоягӣ  бо  роҳбарони  хоҷагиҳо  ҳосили  биологии  ин  зироатро
муайян  намуда,  барои  таъмини  нақшаи  дуранамо  чораандешӣ
менамояд.

Таҳлили корҳои апробатсионӣ нишон медиҳад, ки нашъунамо ва
ҳосилнокии зироати пахта нисбат ба соли гузашта хеле хуб буда,
кишоварзон  метавонанд  бо  риояи  агротехникаи  парвариш  то
ҷамъоварӣ ҳосили онро боз ҳам афзун намоянд.

https://aedpmu.tj/tj/2025/08/25/rafti-korhoi-aprobatsioni-3/
https://aedpmu.tj/tj/2025/08/25/rafti-korhoi-aprobatsioni-3/


 

Баргузории  чорабиниҳои
омӯзишӣ  дар  доираи  лоиҳаи
“Баланд  бардоштани  устувории
кишоварзӣ”
Баргузории  чорабиниҳои  омӯзишӣ  дар  доираи  лоиҳаи  “Баланд
бардоштани устувории кишоварзӣ”

Муассисаи давлатии «Рушди соҳибкорӣ дар соҳаи кишоварзӣ” дар
доираи  лоиҳаи  “Баланд  бардоштани  устувории  кишоварзӣ”  дар
якҷоягӣ  бо  ташкилотҳои  ҷамъиятии  “Амон”,  “Агро  —  сервис
консалтинг” ва “Машварати расонавӣ” оид ба масоили марбуд ба
ғизо,  омӯзишу  машварадҳоро  ҷиҳати  такмили  савияи  дониши
кишоварзон,  роҳбарони  хоҷагиҳои  деҳқонӣ  ва  кормандони
сохторҳои Вазорати кишоварзӣ дар шаҳру ноҳияҳои кишвар ба роҳ
мондааст.

Дар чорабиниҳои омӯзишӣ миёни аҳолӣ масъалаҳо оид ба ғизо ва
аҳамияти  ғизои  солим,  муаяйн  намудани  камғизоӣ,  таъсири
камғизоӣ ба саломатии инсон, дастрасии аҳолӣ ба ғизои солим,
маҳсулотҳои серғизову истеъмоли микроэлементҳо, ғанигардонии
маҳсулоти  хӯрока,  оқибатҳои  камғизоӣ  ва  норасоии
микроэлементҳо, пешбурди ғизои пурқувват барои коҳиш додани
норасоии микроэлементҳо ва дигар масъалаҳои марбуд ба онро
мавриди таҳлилу омӯзиш қарор медиҳанд.

Айни ҳол тибқи нақша масъулини соҳа фаъолиятро дар ин самт
ҷоннок  намуда,  дар  миқёси  кишвар  чорабиниҳоро  баргузор
менамоянд ва барои амалисозии нақшаҳои нав дар марҳилаи дуюм
тадбирҳои зарурӣ меандешанд.

 



Баргузории  ҷаласаҳои
воқифгардонии  ҷамъиятӣ  дар
ноҳияи Кӯҳистони Мастчоҳ
БАРГУЗОРИИ  ҶАЛАСАҲОИ  ВОҚИФГАРДОНИИ  ҶАМЪИЯТӢ  ДАР  НОҲИЯИ
КӮҲИСТОНИ МАСТЧОҲ

Муассисаи давлатии “Рушди соҳибкорӣ дар соҳаи кишоварзӣ” дар
доираи лоиҳаи “Баланд бардоштани устувории кишоварзӣ” ҷиҳати
таъмини  шаффофияти  фаъолияти  лоиҳа  ва  муносибатҳо  бо
баҳрагирандагон,  механизми  баррасии  арзу  пешниҳодҳоро  дар
сатҳи маҳаллӣ, минтақавӣ ва миллӣ ба роҳ мондааст.

Мутахассисони муассиса тибқи нақша ин навбат дар якҷоягӣ бо
Ташкилоти  ҷамъиятии  “Умедбахш”  дар  доираи  лоиҳаи  “Баланд
бардоштани  устувории  кишоварзӣ”  ҷаласаи  воқифгардонии
ҷамъиятиро дар ноҳияи Кӯҳистони Мастчоҳ баргузор намуданд.

Дар  рафти  ҷаласа  баҳрагирандагони  лоиҳа  дар  ин  минтақа
иштироки фаъолона дошта, оид ба шаффофияти фаъолияти пурсамари
лоиҳаи  “Баланд  бардоштани  устувории  кишоварзӣ”  воқиф
гардиданд.

Сипас  дар  рафти  чорабинӣ  масъалаҳо  роҷеъ  ба  дастрасии
кишоварзони шаҳру ноҳияҳои кишвар бо тухмиҳои хушсифату дорои
сертификат, кандани чоҳи амудӣ барои шодобгардонии заминҳои
бекорхобида,  таъмири  биноҳои  муассисаҳои  илмию  таълимӣ,
дастрасии техника — мошинолотҳои кишоварзӣ ва дигар масъалаҳои
мубрами соҳа матраҳ гардиданд.

Дар  интиҳои  ҷорабинӣ  баҳрагирандагони  лоиҳа  миннатдории
бепоёни худро ба Ҳукумати Ҷумҳурии Тоҷикистон ва Муассисаи
давлатии  “Рушди  соҳибкорӣ  дар  соҳаи  кишоварзӣ”  ҷиҳати

дастгирии  ҳамешагии  кишоварзон  расониданд.

Пас аз анҷоми чорабинӣ ҳайати комиссия азназаргузаронии ҳолати
кунунии  лавҳаҳои  иттилоотӣ,  мониторинги  қуттиҳои  арзу
муроҷиатҳо,  ки  бевосита  барои  арзу  пешниҳодҳои
баҳрагирандагони лоиҳа дар кишвар пешбинӣ гардида буд аз назар
гузарониданд.

 



Корҳои  апробатсионии  зироати
пахта  дар  вилояти  Суғд  бо
маром идома дорад
КОРҲОИ АПРОБАТСИОНИИ ЗИРОАТИ ПАХТА ДАР ВИЛОЯТИ СУҒД БО МАРОМ
ИДОМА ДОРАД

Кишоварзони вилояти Суғд (баҳрагирандагони лоиҳа) соли ҷорӣ
дар ҳавои мусоид заминҳои кишоварзиро бо риояи агротехникаи
парвариш самаранок истифода намуда, нашъунамои зироатҳоро хуб
ва ҳосилнокиашонро баланд бардоштанд.

Мутахассисони Муассисаи давлатии “Рушди соҳибкорӣ дар соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ” ҷиҳати иҷрои фармоиши Вазорати кишоварзии Ҷумҳурии
Тоҷикистон  дар  миқёси  вилоят  апробатсияи  корҳои  таҳқиқотии
зироати  пахтаро  баргузор  намуда,  ҳосили  интизории  биологии
онро муайян менамоянд.

Дар  рафти  корҳои  апробатсионӣ  мутахассисони  минтақавии
муассиса дар якҷоягӣ бо намояндагони Вазорати кишоварзӣ ва
роҳбарони хоҷагиҳо ҳосили биологии ин зироатро муайян карда,
барои таъмини нақшаи дуранамо чораандешӣ менамояд.

Тухмиҳои хушсифате, ки соли ҷорӣ аз ҷониби муассиса дар доираи
лоиҳа дастраси баҳрагирандагони лоиҳа гардида буд, нисбат ба
тухмиҳои маҳаллӣ бартариҳои зиёд дошта, ҳосилнокиашон хело хуб
мебошад.

Таҳлили корҳои апробатсионӣ нишон медиҳад, ки нашъунамо ва
ҳосилнокии зироати пахта нисбат ба соли гузашта хеле хуб буда,
кишоварзон метавонанд бо риояи агротехникаи парвариш то давраи
ҷамъоварӣ, ҳосилнокии онро боз ҳам афзун намоянд.

Рафти корҳои сохтмонӣ оид ба
бунёди  гармхонаи
доимоамалкунандаи  муосир  дар
деҳоти  Поршиневи  ноҳияи
Шуғнони ВМКБ
РАФТИ  КОРҲОИ  СОХТМОНӢ  ОИД  БА  БУНЁДИ  ГАРМХОНАИ
ДОИМОАМАЛКУНАНДАИ МУОСИР ДАР ДЕҲОТИ ПОРШИНЕВИ НОҲИЯИ ШУҒНОНИ
ВИЛОЯТИ МУХТОРИ КӮҲИСТОНИ БАДАХШОН

Лозим  ба  ёдоварист,  ки  соли  ҷорӣ  дар  доираи  сафари  кории
Асосгузори  сулҳу  ваҳдати  миллӣ,  Пешвои  миллат,  Президенти
кишвар муҳтарам Эмомалӣ Раҳмон ба вилояти мухтори кӯҳистони
Бадахшон  лоиҳаи  гармхонаи  доимоамалкунандаи  муосир,  ки  дар
шафати қитъаи намоишии зироатҳои кишоварзӣ дар масоҳати бештар
аз як гектар замин бо иншооти ёрирасон аз тарафи Муассисаи

давлатии “Рушди соҳибкорӣ дар соҳаи кишоварзӣ” сохта мешавад,
аз ҷониби роҳбари муассиса муаррифӣ гардида буд.

Ҳадаф аз роҳандозии ин таҷриба интихобу мутобиқсозии зироатҳои
кишоварзӣ  ба  иқлими  маҳал,  ҷорӣ  кардани  таҷрибаи  муосир,
истифодаи оқилонаи замин ва таъмини ҳарчи бештари мардум бо
маводи ғизоии истеҳсоли худӣ дар тамоми сол, умуман андешидани
чораҳо ба хотири таъмини амнияти озуқаворӣ мебошад.
Масоҳати  парвариши  сабзавот  дар  гармхонаи  муосир  32  садяк
замин пешбинӣ шуда, ҳосили он дар чор фасли сол пешниҳоди
бозорҳои вилоят мегардад.

Ҷиҳати иҷрои дастуру супоришҳои Пешвои миллат муҳтарам Эмомалӣ
Раҳмон мутахассисону муҳандисони муассиса дар доираи лоиҳаи
“Баланд  бардоштани  устувории  кишоварзӣ”  корҳои  тахту
ҳамворкунӣ,  панҷарабандии  гирду  атрофи  иншоот,  мустаҳкам
намудани пояҳои гармхонаро ба анҷом расонида, дигар корҳои
сохтмониро бо маром идома дода истодаанд

Мутахссисон кӯшиш менамоянд, ки иншооти ба нақшагирифтаро сари
вақт  дар  муҳлати  муайянгардида  бо  сифати  баланд  ва  тарҳи
замонавӣ сохта мавриди истифода қарор диҳанд.



 

Рафти  корҳои  апробатсионии
зироати  пахта  дар  вилояти
Хатлон
РАФТИ КОРҲОИ АПРОБАТСИОНИИ ЗИРОАТИ ПАХТА ДАР ВИЛОЯТИ ХАТЛОН

Мутахассисони Муассисаи давлатии “Рушди соҳибкорӣ дар соҳаи
кишоварзӣ”  дар  доираи  лоиҳаи  “Баланд  бардоштани  устувории
кишоварзӣ» дар якҷоягӣ бо мутахассисони Вазорати кишоварзӣ,
Кумитаи бехатарии амнияти озуқаворӣ, роҳбарони хоҷагиҳо ҷиҳати
иҷрои  фармоиши  Вазорати  кишоварзии  Ҷумҳурии  Тоҷикистон  дар
миқёси вилояти Хатлон апробатсияи корҳои таҳқиқотии зироати
пахтаро баргузор намуда истодаанд.

Ҳайати гурӯҳ дар рафти корҳои апробатсионӣ ҳосили интизории
зироати пахтаро муайян намуда, барои таъмини нақшаи дуранамо
чораандешӣ менамояд.

Тухмиҳои хушсифате, ки имсол низ аз ҷониби муассиса дар доираи

лоиҳаи  “Баланд  бардоштани  устувории  кишоварзӣ”  дастраси
кишоварзон  (баҳрагирандагони  лоиҳа)  гардида  буд,  нисбат  ба
тухмиҳои маҳаллӣ бартарии зиёд дошта, ҳосилнокиашон хело хуб
мебошад.

Кишоварзони  мамлакат  (баҳрагирандагон)  пас  аз  истифодаи
тухмиҳои хушсифат собит намуданд, ки тухмии хушсифат кафолати
серҳосилӣ дошта, дар натиҷаи риояи агротехникаи парвариш онҳо
тавонистанд ҳосилнокии зироатро ба маротиб афзоянд.

Айни  ҳол  мутахассисони  соҳа  дар  миқёси  вилояти  Хатлон
апробатсияи корҳои таҳқиқотии зироати пахтаро бо маром идома
дода, ҳосили интизории онҳоро муайян менамоянд.

Таҳлили  корҳои  апробатсионӣ  нишон  медиҳад,  ки  ҳосилнокии
зироати  пахта  нисбат  ба  соли  гузашта  баланд  буда,
нашъунамояшон  низ  хело  хуб  мебошад.



 

Обёрии  заминҳои  АИКТ  дар
доираи  лоиҳаи  “Баланд
бардоштани  устувории
кишоварзӣ”
ОБЁРИИ  ЗАМИНҲОИ  АИКТ  ДАР  ДОИРАИ  ЛОИҲАИ  “БАЛАНД  БАРДОШТАНИ
УСТУВОРИИ КИШОВАРЗӢ”

Яке  аз  ҳадафҳои  Ҳукумати  Ҷумҳурии  Тоҷикистон  ин  таъмини
амнияти  озуқаворӣ  аҳолии  кишвар  ба  ҳисоб  рафта,  барои  ба
гардиши  кишварзӣ  ворид  намудани  заминҳои  бекорхобида,  беҳ
гардонидани  ҳолати  мелиоративии  хок  ва  баланд  бардоштани
ҳосилнокии зироатҳои кишоварзӣ дар якҷоягӣ бо олимони соҳа
пайваста тадбирҳои зарурӣ меандешанд.

Соли  ҷорӣ  Муассисаи  давлатии  “Рушди  соҳибкорӣ  дар  соҳаи
кишоварзӣ”  дар  доираи  лоиҳаи  “Баланд  бардоштани  устувории

кишоварзӣ”  барои  шодоб  гардонидани  қитъаҳои  намоишӣ  ва
таҷрибавии  заминҳои  Маркази  миллии  захираҳои  генетикии
Академияи илмҳои кишоварзии Тоҷикистон кандани чоҳи амудӣ ба
нақша гирифта шуда буд.

Хушбахтона муҳандисону мутахассисони муассиса тавонистанд сари
вақт  бо  тарҳи  муосир  чоҳи  амудиро  бо  васлу  насби
трансформаторҳо бо ноқилу таҷҳизотҳо дар ҷуқурии 100 метр ба
анҷом расонида, мавриди истифода қарор диҳанд.

Ҳайати комиссия дар рафти ба истифода додани ҷоҳи амудӣ ба
кори мутахассисони соҳа баҳои баланд дода, ҷиҳати истифодаи
самараноки он ба кормандони Маркази миллии захираҳои генетикии
АИКТ тавсияҳои судманд пешниҳод намуданд.

 



Дастрасии  техника  –
мошинолоти  кишоварзӣ  ба
хоҷагиҳои осебпазири ШНТҶ
ДАСТРАСИИ  ТЕХНИКА  –  МОШИНОЛОТИ  КИШОВАРЗӢ  БА  ХОҶАГИҲОИ
НИЁЗМАНДИ  ШАҲРУ  НОҲИЯҲОИ  ТОБЕЪИ  ҶУМҲУРӢ

Мутахассисони Муассисаи давлатии “Рушди соҳибкорӣ дар соҳаи
кишоварзӣ”  тавонистанд  сари  вақт  техника  —  мошинолотҳои
кишоварзиро  дастраси  хоҷагиҳои  ниёзманди  шаҳру  ноҳияҳои
вилояти  Хатлон  гардонида,  оид  ба  тарзи  дурусти  истифодаи
таҷҳизотҳои кишоварзӣ корҳои омӯзишӣ баргузор намоянд.

Айни замон мутахассисони муассиса дар доираи лоиҳаи “Баланд
бардоштани  устувории  кишоварзӣ”  техника  —  мошинолотҳои
кишоварзиро  ба  хоҷагиҳои  ниёзманди  шаҳру  ноҳияҳои  тобеъи
ҷумҳурӣ (баҳрагирандагони лоиҳа) дастрас менамоянд. То онҳо
тавонанд кишти такрории зироатҳоро бо таҷҳизотҳои наву муосир
ба роҳ монанд.

https://aedpmu.tj/tj/2025/07/29/dastrasii-tehnika-shntj/
https://aedpmu.tj/tj/2025/07/29/dastrasii-tehnika-shntj/
https://aedpmu.tj/tj/2025/07/29/dastrasii-tehnika-shntj/


 


